INUIT ATAQATIGIIT o

Inatsisartuni

9.oktober 2020

Inatsisartut Suleriaasianni § 37, imm. 1 naapertorlugu apeqquitit tulliuttut Naalakkersuisunut
sagqummiuppakka:

Naalakkersuisunut apeqqutit:

1. Naalakkersuisut qaqugu Qeqertarsuup tunuani ilaasunik
angallassinermut sullissinissamut isumagqatigiissutissaq, ulloq 1. januar
2021 atuutilersussaq saqqummiutissallugu naatsorsuutigaat?

2. Naalakkersuisut Takornariartitsinermut immikkoortumut pilersaarutaat
2016-2020 “"Takornariartitsinermik Kalaallit Nunaanni ineriartortitsineq
- Suut iliuusaasariaqarpat” naapertorlugu "Angallannermut
tunngasumik kiffartuussinermut isumagqatigiissutit angallaffinnut
imminnut akilersinnaanngitsunut tunngasut taamaattumik
piffissaagallartillugu siusissukkut isumaqatigiissutigineqartassapput” -
qanoq kingusitsigisukkut nutaanik isumaqatigiissusiortoqarsinnaava,
sulilu tamanna "piffissaagallartutut” isigalugu?

3. Sullissinissamut isumagqatigiissutit angallattunut tamanut, taakku sumi
najugaqartuunerat apeqqutaatinnagu, assigiimmik
tunngavissaqartitsissappat - taamaalilluni taakku piffinni
takornariartitsinermik ikorfartuisinnaaqqullugit?

4. Sullissinissamik isumagqatigiissutit atortuutinik nutarterinissamut
qularnaarisuussappat, taamaaliornikkut ukiuni kingullerni
kinguaattooqattaarnerit annikillisinneqarsinnaaqqullugit?

5. Sullissinissamut isumagqatigiissutit maanna atuuttut atorunnaarfissaat
ukiuni sisamani ilisimaneqareerpoq - isumaqatiginninniarnerit suli
naammassineqannginnerannut suna patsisaava?

6. Naalakkersuisut takornariartitseqatigiinnut kaaviiaartitanik
annaasaqartunik taarsiissuteqarnissamik neqerooruteqalersaarpat,
taakku ilaasunik angallassisinnaannginneq pissutigalugu 2021-mi
ukiuunerani neqeroorutiminnik tuniniaasinnaannginnerat
pissutigalugu?

7. Ilaasunik angallassineq pitsaanerulersinniarlugu, ulluni 20. aamma 21.
marts 2019-mi attaveqaqatigiinnermut isumasioqatiginnermi

kaammattuutit sorliit Qeqertarsuup tunuani sullissinissamik
isumagqatigiissutinut Naalakkersuisut ilanngutilersaarpaat?

(Inatsisartunut ilaasortag Agga Samuelsen, Inuit Ataqatigiit)

Tunngavilersuut:



Qegertarsuup tunuani ilaasunik angallassinermut sullissinissamut isumagqgatigiissummik
nutaamik suli tamanut sagqummiussisogannginnera, Qegertarsuup tunuani
takornariartitseqatigiiffiit annertuumik pakatsissutigaat, naak isumaqatigiissut maanna atuuttoq
gaammatit  pingasut gaangiuppata  atorunnaartussaagaluartoq. Taamaattogarnerata
takornariartitseqatigiiffiit suliffegarfiutimik siunissamut pilersaarusiorsinnaanera
ajornarsivitsippaa. Takornarianik gimussiussisarnerit gaammatialuit gaangiuppata
aallartissapput, pisisartullu amerlasuut taamatut angalaarnissaq qgaammatinit arfinilinnit
sivisunerusumik siumoortumik pilersaarusiortarpaat. Taamattaaq angalatitseqatigiiffiit

tuniniaasartullu takornariartitseqatigiiffiit Qegertarsuup tunuani tuniniagaat
tunerusuttupilussuuaat, sullissinissamilli isumagqatigiissuteqgartogannginnera pissutigalugu
angalanissat tuniniarlugit aallartinneqgarsinnaanngillat. Naalakkersuisut 2016-2020

takornariartitsinermut periusissiaminni qupperneq 32-mi piffissaalluartillugu isumagatigiissutit
nutaat suliarineqarnissaasa qganoq pingaartigineranik namminneerlutik nassuiaanerat
tunngavigalugu, piffissamik kinguaattoortogarnera suli tupinnarnerulersutut isigaara.

Ukiog takornariartitseqatigiiffiit corona pissutigalugu suliffeqarfiutimik kaaviiaartitaasa
annertunersaannik annaasaqarfigisaat maanna qaangiukkiartortoq pissutigalugu, siumut
giviarnissamut periarfissagarnissaq immikkut pingaaruteqgarpoq. Naalakkersuisullu
takornariartitseqgatigiiffinnut  pitsaasunik  sinaakkusiinissamik pingaartitsinnginnerat suli
pissutsinik pakatsinarnerulersitsivoq.

Sullissinissamik isumagqatigiissuteqannginneq takornariartitseqgatigiiffiit matusariagalerneranik
imaluunniit illogarfimmut suluusalinnut mittarfilimmut nuussinnaanerannik
kingunegarluarsinnaavoq - tamannalu uggornartupilussuussaaq, matumanimi Qeqertarsuup
tunuani illogarfinni nunaqarfinnilu ineriartortitsinermik pilersitsinissag aamma pinegarpoq.

Apeqqutit ullut qulit iluanni akineqgarnissaat ginnutigaara.



